MANEXO

Cando as vacas nos falan
de benestar...

De cando en vez, é bo prestar atencion ao que nos din as vacas sobre o seu
benestar, pois ninguén mellor ca elas para mostrarnos en que grao se estan
adaptando ao ambiente que lles proporcionamos, asi que imos observar o que

nos din: imos escoitalas.

Maria Pardo Otero
Veterinaria de Seragro S. Coop. Galega

s palabras ‘benestar animal’
Asoan cada vez mais forte; tan-

to é asi que non cansamos de
escoitar falar del, case parece que
fose “alguén importante”. Cando se
fala de podoloxia, de nutricion, de
calidade do leite, de xenética..., sem-
pre aparecen polo medio as mesmas
palabras: BENESTAR ANIMAL.

Non cabe dabida de que o benestar é
moi importante no &mbito da producion
animal, pois constitie unha ferramenta
a disposicion do gandeiro, clave e indis-
pensable para acadar boas produciéns
e conseguir unha maior rendibilidade.

QUE E O BENESTAR ANIMAL?

Tratase dun concepto multidiscipli-
nar e complexo de definir no que de-
bemos incluir as emociéns e o com-
portamento. Fai referencia ao benes-
tar fisico e mental. Non é suficiente
con asegurar unhas boas condiciéns
de aloxamento, alimentacioén ou sat-
de, senén que debemos facilitar que
o animal poida expresar o seu com-
portamento etol6xico normal na me-
dida do posible e valorar a presenza
de emociéns positivas.

A evolucion dos sistemas de pro-
ducion, cada vez mais intensivos, foi
limitando a capacidade dos animais
para expresar aquelas condutas que
son propias da especie. O acceso a
pastos, a interaccion social, creacion
de xerarquias estables no tempo,




» MEDIANTE A OBSERVACION
DO ANIMAL UTILIZANDO UNHA
METODOLOXIA VALIDADA
CIENTIFICAMENTE, PODEMOS
COMPARAR GRANXAS EN
CALQUERA PARTE DO MUNDO
E BAIXO DIFERENTES SISTEMAS
DE ESTABULACION

resposta a estimulos externos ou a
relacion co ser humano son exem-
plos de condutas que se ven altera-
das cando estabulamos os animais
e é a nosa responsabilidade como
coidadores e como sociedade en xe-
ral proporcionarlle & vaca un espazo
adaptado as sdas necesidades e que
lles permita expresar o seu compor-
tamento tipico (Dereti e col., 2016).

O interese polo benestar animal ten
a suda orixe tras la II Guerra Mundial
cando, ante a necesidade de alimen-
tar de forma eficiente a unha po-
boacién falta de recursos, aparecen
as primeiras granxas intensivas. Esta
preocupacion foi medrando ao longo
do tempo, intensificandose nos tlti-
mos anos de modo moi significativo.

O desexo de presentar nas nosas
mesas produtos de orixe animal pro-
cedentes de granxas respectuosas co
benestar animal é compartida cada
dia por mdis consumidores. Segundo
datos do eurobarémetro, o 94 % dos
espafiois consideran importante o
benestar dos animais nas granxas e
a 7 de cada 10 gustarialles cofiecelo
mellor.

CERTIFICADO
WELFAIR™

Por que necesitamos valorar o be-
nestar animal?

Temos dous motivos fundamentais.
Por un lado, a implantaciéon nos ulti-
mos anos dos programas de certifica-
cion, que nos esixen acadar unha pun-
tuacién minima, polo tanto temos que
medir de algin modo o grao de cum-
primento e, polo outro, necesitamos
unha ferramenta valida para detectar
problemas e desefiar estratexias de
mellora na granxa.

Que ferramentas temos para medir
o benestar animal?

Para medir o grao de benestar dun ani-
mal fmonos basear nunha serie de me-
didas validadas cientificamente que cha-
mamos indicadores. A combinacién »

MANEXO

INDICADORES

Suministro de agua, estado limpieza, flujo, funcionamiento

Ausencia de sed prolongad:

Ausencia de hambre
l'olongada

Condicién corporal

Expresion de

Comportamientos g 3
comportamiento social

agonisticos

Expresion de otros

comportamenientos
Acceso a pasto
Buena relacion humano-

animal

Estado emocional por el manejo

positivo
Distancia de huida

de varios indicadores a través dun pro-
tocolo permitenos identificar proble-
mas e obter conclusiéns sobre as que
traballar para implantar estratexias de
mellora.

E asi como nacen os protocolos de
valoracion de benestar animal; o mais
cofiecido entre nds é o Protocolo Wel-
fare Quality, resultado do proxecto de
investigacion a nivel europeo, mais am-
bicioso en materia de benestar animal.

Finalizou coa identificacion dunha
serie de medidas ou indicadores que
nos permiten avaliar de modo obxecti-
vo como se adapta un animal ao espazo
(instalaciéns + ambiente) que lle propor-
cionamos.

Estes indicadores actiian directamen-
te sobre o animal (a excepcion da valo-
racion dos bebedoiros), polo que temos
que observar as vacas para detectar
puntos de mellora sobre os que actuar
de xeito individualizado para cada ex-
plotacion e asesorar o gandeiro nas ac-
tuacions a levar a cabo.

O primeiro que me gustaria aclarar
é por que necesitamos indicadores que
actden directamente sobre o animal; te-
mos dias opcions: mirar instalaciéns ou
mirar vacas.

Cando miramos instalacions, que é
no que se basea a lexislacion, podemos
detectar defectos nelas pero non pode-
mos predicir de modo certeiro como se
vai comportar un animal en concreto,
porque non todos son iguais; hai dife-
renzas por exemplo en funcién da raza,
do temperamento ou da fase da xesta-
cién na que se atopa. Realmente o que
estamos é a asegurar que o animal non
estd exposto no seu espazo a ningunha

Tiempo necesario para echarse, colisiones con instalaciones, animales
echados parcial o totaimente fuera de la zona de descanso, higiene de la

ubre, flancos y patas

Confort en la zona de

Edescanso

Ninguna medida desarrollada
Confort térmico

[ Animales atados, acceso a
_RE A Facilidad de movimiento
ﬁ zona exterior
B8

PRINCIPIOS

Ausencia de lesiones Cojeras, alteraciones en la
piel

Ausencia de enfermedad

Tos, descarga nasal, descarga ocular,

respiracion forzada, diarrea, descarga

AlEenClade ooy Peedieido vulvar, RCS, mortalidad, distocia, vacas

caidas

estrutura que lle poida causar un ma-
lestar.

En cambio, cando valoramos as va-
cas, temos en conta a experiencia de
vida desa vaca no establo. Son elas as
que nos din como estan afrontando as
situacions que lles “tocou vivir’. Me-
diante a observacién do animal utili-
zando unha metodoloxia validada
cientificamente, podemos comparar
granxas en calquera parte do mundo
e baixo diferentes sistemas de esta-
bulacion.

Os datos que se reflicten neste ar-
tigo son o resultado do traballo feito
no tltimo ano nun total de 93 explo-
tacions galegas, 77 en estabulacion
libre e 32 en establo trabado con ac-
ceso a pastos.

As granxas foron auditadas me-
diante o Protocolo Welfare Quality e
sempre tras verificar o cumprimento
da lexislacion vixente. Valoraronse
0s catro principios nos que se fun-
damenta o citado protocolo: boa
alimentacion, bo aloxamento, boa
satide e bo comportamento.

0 rango de puntuacién oscila en-
tre os 0 e 100 puntos, e no 97 % das
granxas auditadas acadouse o nivel
de bo; cabe destacar que ningunha
granxa chegou a acadar o nivel de
excelente.

e non certificado <20
e aceptable 20-54

® bo 55-79

e excelente 280

Imos mostrar algins puntos con
base nos principios do protocolo. »

» SEGUNDO DATOS DO
EUROBAROMETRO O 94 %
DOS ESPANOIS CONSIDERAN
IMPORTANTE O BENESTAR DOS
ANIMAIS NAS GRANXAS E A

7 DE CADA 10 GUSTARIALLES
CONECELO MELLOR

MANEXO

1. PRINCIPIO DE BO ALOXAMENTO

Confort na zona de descanso e limpeza

Empezamos valorando o confort na

zona de descanso. E por todos co-

fiecido que un nimero de cubiculos

suficiente, ben dimensionados, lim-

pos, secos e con material de cama

abundante son imprescindibles para

asegurar o confort da vaca de leite.
Cando optamos por cubiculos para

aloxar os animais, debemos ter en conta:

e Tamafio medio dos animais da
granxa, as nosas medidas non te-
fien por que ser as medidas estan-
dar dos instaladores.

e Estado produtivo do animal: xo-
vencas, vacas en lactacion ou va-
cas secas (ao tratarse de animais
mais voluminosos as necesidades
de espazo son maiores)

e Modelo cabeza con cabeza ou cu-
biculo contra parede; neste dltimo

caso, o espazo de embestida debe

ser maior (70-75 cm)

0 deseno de corredores amplos e ase-
gurar pases de arrobadeira frecuentes
para maximizar a limpeza tamén é im-
portante.

Como podemos saber se isto se cum-
pre observando as vacas? Con base en
catro indicadores:
¢ Tempo que as vacas tardan en deitarse
e Colisions coas estruturas ao deitarse
¢ Animais deitados féra da area de des-

canso
e Limpeza de ubre, terzo posterior su-

perior e inferior

O tempo que a vaca tarda en deitar-
se dende que flexiona a articulacion do
carpo ata que se tumba e se acomoda
na cama debe ser inferior aos 5,2 s.
Considérase un indicador de falta de
benestar cando a media das vacas su-
pera os 6,3 s.

» ALGO ESTAMOS A FACER MAL
CANDO TEMOS UN 47 % DE
GRANXAS CON MAIS DUN 4,5 %
DE MORTALIDADE (FALAMOS DE
MORTALIDADE UNICAMENTE DE
VACAS ADULTAS)

0 valor medio para granxas audita-
das foi exactamente de 5,2 s (non se ti-
veron en conta os establos trabados). O
62,3 % tardou de media 4,8 s, mentres
que o 37,7 % restante 5,9 s.

Durante este movemento de deitado
debemos fixarnos se chocan ou non
coas estruturas e cal é a posicion final
na area de descanso. Para saber se
unha vaca esta correctamente deitada,
debemos fixarnos na stia posicion, que
debe ser recta no cubiculo. As vacas
inclinadas lateralmente é indicativo de
falta de lonxitude, de modo que tefien
que buscar o espazo lateral para aco-
modarse ou ben cubiculos demasiado
anchos no caso de xovencas. Non debe
haber ningunha estrutura que limite
o movemento do animal e se poida
deitar do modo mais natural posible.

Case a metade das granxas, o 48 %
delas, ten mais do 5 % das vacas dei-
tadas fora e non o saben. Este valor é
indicativo de falta de confort. Cando se
considera que unha vaca estd deitada
fora? Considérase que unha vaca esta
deitada fora da stia area de descanso
cando estd total ou parcialmente fora
da cama, ou naqueles casos nos que a
vaca presiona a zona do isquion contra
0 bordo do cubiculo. »

MANEXO

Cando non facemos un bo mante-
mento das camas e estan baixas, o que
estamos facendo é acurtar a lonxitude
do cubiculo, de modo que a vaca ao
deitarse pode chocar contra o bordo
provocandolle lesiéns. Se temos en
conta que as vacas se deitan unhas 14
veces o dia, tefien 14 oportunidades de
lesionarse. Estas lesions podense limi-
tar a zonas sen pelo pola rozadura ou
zonas de inflamacion, feridas ou abs-
cesos.

Tamén é frecuente observar vacas
deitadas féra cando os cubiculos non
estdn ben dimensionados: barra edu-
cadora, tdboa de peito ou cubiculos
contra parede. Ter en conta que os téc-
nicos instaladores traballan con base
nunhas medidas estandar que debe-
mos adaptar aos nosos animais.

Limpeza

A limpeza proporciona unha infor-
macién moi valiosa sobre o mante-
mento de camas e corredores e esta
directamente relacionada coa inci-
dencia de patoloxias como as podais
ou a mamite. Corredores amplos,
lotes ben dimensionados e pases de
arrobadeira frecuentes tornanse cla-
ves para conseguir unha boa hixiene
dos animais.

0 34,41 % das granxas tefien va-
cas co ubre sucio. O 54,83 %, o tercio
posterior superior sucio (xarrete cara
arriba) e 0 82,79 %, o terzo posterior
inferior (xarrete cara abaixo).

Mais da metade das explotacions
auditadas tefien as vacas demasiado
sucias; debemos mellorar a hixiene
para evitar a apariciéon de problemas.

2. PRINCIPIO DE BOA SAUDE

Ausencia de lesions

No principio de sadde valoramos a
presenza de lesiéns como as comenta-
das anteriormente debidas a colisions
cos cubiculos e todas aquelas observa-
das como consecuencia da adaptacion
das vacas ao espazo.

Mais exemplos son:

e Lesions en xeonllos, zona sen pelo ou
inflamacion: falta de encamado ou
cama dura.

e Zona lumbar e coxal: colisiéns coa es-
tructura do cubiculo

e Zona da cruz: barra educadora e cor-
nadizas

e Xarrete e cadeira: rozaduras, abra-
si6n por cama non axeitada

e Lesions en ombro: falta de arrimado
ou cornadizas antigas

e Calquera outra lesion: carpo e tarso,
orellas rasgadas, colas rotas, escor-
naduras...

Se temos en conta s6 as zonas de
inflamacién ou feridas, sen contar as
zonas sen pelo, o 37 % das granxas
obtefien bo resultado, tendo que me-
llorar o 63 % restante. Este tipo de le-
siéns provocan dor nos animais, a dor
funciona dun modo similar ao estrés
cunha diminucién do nivel de oxito-
cina e, polo tanto, unha baixada na
producion.

Coxeiras
As coxeiras son, xunto coa mamite, un
dos problemas que madis afectan ao
benestar. Son procesos moi dolorosos
que estan presentes de forma moi im-
portante no 29 % das explotacions.
As vacas son animais moi estoicos,
non manifestan a dor ata que é moi
elevada; polo tanto, diagnosticar as
coxeiras de maneira prematura vai
evitar a aparicion de lesions cronicas,
facendo que os animais sexan mais
rendibles e evitando descartes por va-

» TEMOS QUE INCLUIR

AS EMOCIONS E O
COMPORTAMENTO NUNHA
VALORACION DE BENESTAR
ANIMAL, POIS AS SITUACIONS DE
ESTRES (...) PROVOCAN ESTADOS
DE INMUNODEPRESION

cas que non se recuperan. Non pode-
mos esperar a ver unha coxeira grave
para actuar, dende logo neste caso hai
que facelo e de modo urxente. Pero
al imos tarde, temos que fixarnos en
como pisan as vacas, o ritmo do paso,
para poder anticiparnos e evitar a
aparicion de coxeiras graves.

0 emprego frecuente de pediluvios,
a hixiene dos corredores, superficies
de contacto pouco agresivas (raiado
defectuoso, corredores con reixas),
bordos de cama que non superen 0s
20 cm ou evitar pendentes excesivas
(acceso a salas de ordefio ou saidas)
son algunhas das medidas a ter en
conta para obter bos resultados neste
campo.

Hai paises nos que a valoracién de
coxeiras forma parte dos programas
de benestar e incluso industrias que
pagan en funcién do grao de coxeira
en granxa, obrigando ao gandeiro a
facer revisions periddicas.

Reconto de células somaticas
Recolléronse datos de recontos de
células somdticas en 62 granxas da-
das de alta en control leiteiro. A por-
centaxe media de vacas por granxa
con RCS>400 ufc/ml foi de 11,83 %.

Cando esta media é superior ao
8,75 %, podemos considerar que te-
mos certo grao de compromiso en
canto a benestar animal (67,74 % das
granxas auditadas), e convértese nun
problema grave cando supera o 17,5 %
de vacas (16 % das granxas). »

MANEXO

Investigacions demostraron que to-
das as mamites clinicas son dolorosas
e sabemos que todo proceso doloroso
implica unha diminucién do consumo
de alimento, diminuciéon da rumina-
cién e tamén se ven alteradas as in-
teraccions sociais. O animal afectado
tende a adoptar cambios de postura
para evitar moverse e tocar o cuartei-
rén danado.

Demostrouse que as vacas con mas-
tite de leve a moderada tefien a dis-
tancia de xarrete a xarrete significa-
tivamente madis grande que as vacas
sas, 0 que suxire que modifican a sta
postura para minguar a presion sobre
estes. As vacas con mamite diminden
a conduta de repouso e, ademais, ten-
tan tombarse cara ao lado contrario
ao da glandula afectada.

Mortalidade

Cando falamos de mortalidade, face-
mos referencia a vacas mortas ou sa-
crificadas na granxa nun periodo de
12 meses. O protocolo Welfare Quality
establece que, cando a porcentaxe su-
pera o 2,25 %, xa podemos falar de
compromiso de benestar, pero, cando
superamos o 4,5 %, temos un serio
problema.

Algo estamos a facer mal cando
temos un 47 % de granxas con mais
dun 4,5 % de mortalidade (falamos
de mortalidade unicamente de vacas
adultas). Posiblemente este dato é
maior, pois non en todas as granxas se
puido comprobar documentalmente o
nimero de baixas e a memoria tende
a ser selectiva, esquecendo algin caso.

Detectamos que a maioria das
mortes eran debidas a accidentes,
fundamentalmente vacas abertas
durante o celo, ou patoloxias pos-
parto. Acondicionar un espazo para

aloxar as vacas durante a duracion
de celo, seria moi recomendable, o
que evitaria o descarte de animais
produtivos.

3. PRINCIPIO DE BOA ALIMENTACION
Estamos alimentando ben as nosas
vacas, non hai dubida; a sta condicién
corporal é a adecuada nun 91 % dos
€asos, pero, que pasa no caso dos bebe-
doiros? Temos suficientes en todos os
lotes? Para o calculo de centimetros li-
neais dispofiibles por vaca, tivemos en
conta os animais en lactacion e dentro
destes, o lote mais desfavorable (sem-
pre e cando supuxese 0 15 % dos animais
totais). A media foi de 8,27 cm/vaca, e non
chegou a alcanzar os 6 cm (minimo re-
comendado polo protocolo) no 10,39 %
dos casos.

Decidir cantos bebedoiros debo colo-
car no meu establo non s6 é cuestion
de centimetros. Temos que ter en conta
outros moitos factores, como o sistema
de muxido (en sistemas robotizados de
muxido 0s consumos son mais esta-
bles 6 longo do dia, nas salas debemos
garantir a subministraciéon 4 saida), a
media de producién, o manexo dos lo-
tes (lotes mais grandes ou con reagru-
pamentos frecuentes xeran mais com-
petencias), a frecuencia de arrimados
da comida, as condiciéns ambientais
ou o fluxo.

Sen dubida, o fluxo é o condicionan-
te clave, pouco importa que enchamos
as paredes de cm de bebedoiro se non
somos capaces de garantir a subminis-
tracion. Precisamos garantir fluxos de
un minimo de 20 litros por minuto (é
recomendable chegar a 30 1/min). To-
dos estes factores tefien a sta influen-
cia na demanda de consumos de auga
ao longo do dia e débense ter en conta
4 hora de tomar decisions.

» DEBEMOS FACER UNHA
ANALISE DAS CAUSAS DE
MORTALIDADE OU SACRIFICIOS
EN GRANXA PARA TOMAR
CONCIENCIA DA SUA
INCIDENCIA

4. PRINCIPIO DE BO COMPORTAMENTO

Satde e bo aloxamento non son sin6-
nimos de benestar animal por si s6s. O
comportamento e o estado emocional
son tamén relevantes, non é suficiente
con que a vaca non sinta dor ou medo
senon que debe experimentar sensa-
cions positivas (Boissy et al., 2007).

Se o comportamento depende da
vaca (xenética) e do seu espazo, de-
bemos proporcionar un manexo e un
ambiente axeitados. Un bo desefio do
chan, patios e cubiculos facilita que
0 animal poida expresar o seu com-
portamento natural, minimizando o
estrés, a aparicion de patoloxias e fa-
vorecendo os ritmos de crecemento e
producion.

Durante as auditorias tivemos en
conta tres aspectos & hora de valorar
o comportamento: a relacién social en-
tre as vacas, a relacién co ser humano
e a avaliacion do estado emocional do
animal.

No estudo das relaciéns sociais
valéranse o namero e tipo de interac-
cions de tipo agonistico e a sta inten-
sidade (cabezadas, desprazamentos,
pelexas...). Este tipo de condutas po-
den ser indicativas de falta de espazo
(corredores, cornadizas ou cubiculos),
competencia por acceder a un recurso
(ex.: bebedoiro ou comida) ou o esta-
blecemento de xerarquias (cambios de
lote ou lotes desiguais).

Para valorar o grao de medo ao ser
humano, emprégase o test de fuxi-
da ou distancia de evitacion, que nos
achega informacion sobre as relacions
establecidas cos coidadores dende
fases iniciais da vida. Hai tempo que
sabemos que a forma de traballar das
persoas ten importancia na producion.
Debemos respectar os tempos dos ani-
mais e aproximarnos a eles con un



» GUSTARIAME RESALTAR O
BO TRABALLO REALIZADO
NOS ULTIMOS ANOS POLOS
GANDEIROS A FAVOR DA
MELLORA DO CONFORT DA
VACA DE LEITE

trato tranquilo e firme, e un ton de voz

suave.

Intentamos determinar o estado
emocional das vacas mediante a ob-
servacion e valoracion de emocions de
tipo positivo e negativo. Nos tltimos
tempos estd a xerar moito debate o
tema do contacto visual e tactil entre os
becerros. O aloxamento en grupo ten
moitas vantaxes sempre e cando o ma-
nexo sanitario sea excelente.

Cando o aloxamento se fai en boxes
individuais, debemos asegurar que o
contacto non é forzado, facilitando a
interacciéon cabeza con cabeza para
permitir a interaccién entre os animais
dende as primeiras etapas. Estan de-
mostrados os beneficios da cria en gru-
po ou polo menos en pares, de modo
que cando non é posible facelo, temos
que facilitar un contacto minimo.

Imos facer una reflexion das vanta-
xes e desvantaxes que ten o aloxamen-
to en grupo:

Desvantaxes:

e transferencia de enfermidades cau-
sadas por microorganismos (dia-
rreas, neumonias)

e menor control do consumo indivi-
dual (Bittar e Rocha, 2016).

e risco de succion cruzada (Bittar e Sil-
va, 2016).

Vantaxes:
¢ Rendemento: becerras aloxadas en
grupo inxiren maior cantidade de

concentrado, ata 40 g becerra/dia

(deVries e von Keyserling).

Cando se agrupan becerras criadas
individualmente o seu crecemento vese
afectado, rexistrandose pérdidas de
peso de aproximadamente 2,5 kg, con
flutuacions de peso durante os seguin-
tes 14 dias.

e Neofobias: numerosos estudos de-
mostran que aloxar os becerros en
parellas fai que tefian menos medo a
novas situaciéns sociais, ambientais
e alimentarias en comparacién con
animais aloxados individualmente
(Jensen e Larsen, 2014)

e Aprendizaxe: animais criados en
grupo aprenden con maior facili-
dade rutinas e habitos favorecendo
a adaptaciéon a cambios no seu en-
torno. A falta de adaptacion pédese
converter nun problema na sda vida
produtiva, tanto na alimentacion
como nos cambios de lote, moi fre-
cuentes nas granxas intensivas, in-
cluso na interaccion coas novas tec-
noloxias, como os robots de muxido
(Gaillard e col. 2014).

¢ Proteccion social: a presenza de ani-
mais da mesma especie pode alterar
a percepcion da dolor, medo ou o es-
trés. No gando vacln esta resposta de
proteccion social reférzase mediante
a conduta de acicalamento. Esta con-
duta é independente da dominancia
social e aumenta coa duracion da co-
habitacién (Mandel e col., 2016).

MANEXO

CONCLUSIONS

vObservar as vacas € importante.
Fixarnos en indicadores que actian
directamente sobre elas pode axu-
darnos a detectar puntos de mellora.

v'Temos que incluir as emociéns e o
comportamento nunha valoracién de
benestar animal, pois as situacions de
estrés mantidas no tempo ocasiona-
das por interaccions sociais negativas
oumala relacion humano-animal pro-
vocan estados de inmunodepresion.

v'A mamite e as coxeiras son procesos
moi dolorosos que tefien unha reper-
cusion moi importante no benestar.
Identificar os animais afectados canto
antes e previr a stia apariciéon mini-
mizard as perdas econdomicas ocasio-
nadas.

v'Debemos facer unha andlise das cau-
sas de mortalidade ou sacrificios en
granxa para tomar conciencia da sta
incidencia. Non podemos pensar que
un problema rutinario non é un pro-
blema, hai que buscar soluciéns.

v'Por dltimo, gustariame resaltar o bo
traballo realizado nos dltimos anos
polos gandeiros a prol da mellora do
confort da vaca de leite. A evolucion
da ganderia de leite en Galiza é real-
mente admirable. Espero que este
artigo sirva como unha pequena re-
flexion para seguir no camino da me-
llora continua. ®

